
1960. Look to the past. 2026, vol. 9, issue 8. 

 
 

http://dx.doi.org/10.5281/zenodo.22009491 
 

ANNOTATSIYA 
Ushbu maqolada muallif tomonidan 1945–1960-yillarda Xorazm viloyati qishloqlarida 

maktabgacha tarbiya tizimining tashkil etilishi, rivojlanishi, sohada amalga oshirilgan islohotlar 
hamda mavjud muammo va ziddiyatli holatlar tahlil qilinadi. Shuningdek, bu davrda bolalar 
bog‘chalari va yaslilarni tashkil qilishdan ko‘zlangan asosiy maqsad ya’ni ayollarni ishlab chiqarish 
va qishloq xo‘jaligi ishlariga keng jalb etish masalasi yoritilgan. Tadqiqotda viloyat qishloqlarida 
maktabgacha tarbiya muassasalarining yetarli emasligi, moddiy sharoitlarning qoniqarsizligi, 
malakali kadrlar yetishmasligi, bolalarni qamrab olish darajasining pastligi kabi muammo va 
ziddiyatli holatlar ilmiy nuqtai nazardan ko‘rib chiqilgan.  

Kalit soʻzlar: O‘zbekiston SSR, Xorazm viloyati, qishloq, kolxoz, kolxozchilar, 
maktabgacha tarbiya, bolalar bog‘chasi, yasli, qishloq aholisi, ayollar mehnati, sovxoz, ta’lim 
tizimi, kadrlar muammosi, shikoyat va arizalar. 

ORCID: 0009-0002-8596-0926 

 
ПРОБЛЕМЫ И ПРОТИВОРЕЧИЯ В СИСТЕМЕ ДОШКОЛЬНОГО ВОСПИТАНИЯ В 

СЁЛАХ ХОРЕЗМСКОЙ ОБЛАСТИ В 1945–1960 ГОДАХ 
 

АННОТАЦИЯ 
В данной статье анализируется процесс становления и развития системы дошкольного 

воспитания в сельской местности Хорезмской области в 1945–1960 годах, а также 

mailto:allaberganov_ollabergan@mail.ru
https://orcid.org/0009-0002-8596-0926
http://dx.doi.org/10.5281/zenodo.22009491
mailto:allaberganov_ollabergan@mail.ru

проводимые в данной сфере реформы и существующие проблемные и противоречивые 
аспекты. Кроме того, освещается основная цель создания детских садов и яслей в этот 
период, а именно — широкое привлечение женщин к производственной деятельности и 
сельскохозяйственным работам. В исследовании с научной точки зрения рассмотрены такие 
проблемы и противоречия, как недостаточное количество дошкольных учреждений в 
сельской местности области, неудовлетворительное материально-техническое обеспечение, 
нехватка квалифицированных кадров и низкий уровень охвата детей. 

Ключевые слова: Узбекская ССР, Хорезмская область, сельская местность, колхозы, 
колхозники, дошкольное образование, детские сады, ясли, сельское население, женский труд, 
совхозы, система образования, кадровая проблема, жалобы и заявления. 

Doctor of Philosophy (PhD) in History. 
Acting Associate Professor at the Department of History,  

Ma’mun University. 
E-mail: allaberganov_ollabergan@mail.ru 

UDC: 94(575.171):364“1945/1991” 
ORCID: 0009-0002-8596-0926 

 
PROBLEMS AND CONTRADICTIONS IN THE PRESCHOOL EDUCATION 
SYSTEM IN THE VILLAGES OF KHOREZM REGION IN 1945–1960 

 
ABSTRACT 

This article analyzes the formation and development of the preschool education system in 
rural areas of the Khorezm region during 1945–1960, as well as the reforms implemented in this 
field and the existing problems and contradictions. It also highlights the primary objective of 
establishing kindergartens and nurseries in this period, namely, the broad involvement of women in 
industrial production and agricultural work. The study examines, from a scientific perspective, such 
issues and contradictions as the insufficient number of preschool institutions in rural areas, 
inadequate material and technical conditions, a shortage of qualified personnel, and the low level of 
child enrollment. 

Index Terms: Uzbek SSR, Khorezm region, rural areas, collective farms, collective 
farmers, preschool education, kindergartens, nurseries, rural population, women's labor, state farms, 
education system, кадров shortage (personnel shortage), complaints and petitions. 

  
Kirish: 
Ikkinchi jahon urushidan keyingi davrda sobiq Ittifoq hududlarida, jumladan Oʻzbekiston 

SSRning Xorazm viloyatida ijtimoiy-iqtisodiy hayotni tiklash jarayoni qishloq xoʻjaligida mehnat 
resurslariga boʻlgan talabni keskin oshirdi. Ayniqsa, paxtachilikka ixtisoslashgan hududlarda xotin-
qizlar asosiy ishlab chiqaruvchi kuch sifatida maydonga chiqdi. Shu nuqtai nazardan, maktabgacha 
tarbiya muassasalari jumladan, bolalar bogʻchalari va yaslilarni tashkil etish nafaqat ijtimoiy, balki 
iqtisodiy zarurat sifatida ham qaraldi. 

1945–1960-yillarda maktabgacha tarbiya tizimini rivojlantirishning asosiy maqsadi yosh 
bolali ayollarni ishlab chiqarish jarayoniga keng jalb etish, ularning mehnat unumdorligini oshirish 
hamda qishloq xoʻjaligida ishchi kuchi tanqisligini bartaraf etishdan iborat edi. Biroq ushbu 
tizimning shakllanish jarayoni murakkab va ziddiyatli kechdi. 

Mavzuga oid adabiyotlar tahlili: 
1945–1960-yillarda Xorazm viloyati qishloqlarida maktabgacha tarbiya tizimidagi muammo 

va ziddiyatlar alohida mavzu sifatida yetarli darajada oʻrganilmagan. Sovet davriga oid 
“Oʻzbekiston SSR tarixi”[1], mustaqillik yillarida yaratilgan asarlar va tadqiqotlarda, jumladan, 
M.Matniyozovning “Xorazm tarixi”[2], Q.Rajabov mas’ul muharrirligida chop etilgan 
“Oʻzbekiston SSR rahbariyatining ijtimoiy va siyosiy faoliyati (1945–1983-yillar)” [3], 

mailto:allaberganov_ollabergan@mail.ru

A.Mannopov, S.Mirzaahmedova muallifligida “75 mehru shafqat yillari” [4] nomli kitoblarda, 
1945–1960-yillarda Xorazm viloyati qishloqlarida maktabgacha tarbiya tizimidagi muammo va 
ziddiyatlar qisman bayon qilingan. Shuningdek, ushbu mavzuni oʻrganishda arxiv hujjatlari, 
“Xorazm haqiqati” va “Qizil O‘zbekiston” gazetalari tadqiqotning manbaviy asosi boʻlib xizmat 
qildi. 

Tadqiqot metodologiyasi: 
Maqolani tayyorlash jarayonida sinxron usul, qiyosiy-tarixiy usul, statistik tahlil hamda 

tarkibiy tahlil metodlaridan foydalanildi[5]. Bu usullar orqali 1945–1960-yillarda Xorazm viloyati 
qishloqlarida maktabgacha tarbiya tizimidagi muammo va ziddiyatlar tahlil qilindi. 

Tahlil va natijalar: 
Urushdan keyingi dastlabki yillarda butun respublikada boʻlganidek, Xorazm viloyati 

qishloqlarida ham bolalar bogʻchalari va yaslilari tashkil qilina boshladi. Bundan koʻzlangan asosiy 
maqsad bu davrda qishloqlarda ishchi kuchini yetishmasligi natijasida ayollarni ishlab chiqarish va 
qishloq xoʻjalik sohalarida faolroq ishtirok etishini ta’minlash edi.  

1945-yil holatiga koʻra, Oʻzbekiston SSR boʻyicha 23378 nafar bola doimiy bolalar 
bogʻchalariga jalb qilingan boʻlsa-da[6], qishloq hududlarida maktabgacha tarbiya muassasalari 
tarmogʻi yetarli darajada rivojlanmagan edi. Xorazm viloyatida ham bu muammo oʻzining yaqqol 
ifodasini topdi. Bogʻcha va yaslilar asosan yirik qishloq markazlarida tashkil etilib, chekka 
hududlarda yashovchi aholining katta qismi ushbu xizmatlardan foydalana olmadi. 

1945–1960-yillar oralig‘ida Xorazm viloyatida ham maktabgacha tarbiya muassasalarini 
soni ortib bordi. 1946-yildan boshlab viloyatda maktabgacha tarbiya muassasalarini tashkil etish 
boʻyicha muayyan amaliy qadamlar tashlandi. Jumladan, Qoʻshkoʻpir tumanida davlat rejalari 
asosida dastlabki bogʻcha va yaslilar faoliyat boshladi. “Orzu”, “Oʻzbekyop” va “Farogʻat” nomli 
muassasalar tashkil etilishi ushbu yoʻnalishdagi dastlabki qadam boʻlgan[7]. Xuddi shu yili Xonqa 
tumanida 9 ta bolalar bogʻchasi va 39 ta yasli faoliyat yoʻlga qoʻyilgan[8]. 

Ammo, mazkur davrda viloyat tarkibidagi bir qator tumanlarda va qishloqlarda maktabgacha 
tarbiya muassasalarini rivojlanishi notekis holatda kechdi. Xususan, Hazorasp tumanida qator 
kolxozlarda bogʻcha va yaslilar faqat nomigagina faoliyat yuritgan boʻlib, 50 ga yaqin qishloqda esa 
bunday maktabgacha tarbiya muassasalar umuman mavjud emas edi[9]. Bu holat tizimni joriy 
etishda mahalliy boshqaruv organlari va xoʻjalik rahbariyatining sustkashligi bilan izohlanadi. 

1947–1948-yillarda Xiva, Yangiariq, Mangʻit[10], Shovot va Xonqa tumanlarida 
maktabgacha tarbiya muassasalarining moddiy-texnik taʼminoti nihoyatda past darajada boʻlgan. 
Koʻplab bogʻcha va yaslilar moslashtirilgan binolarda joylashgan, zarur inventar va gigiyenik 
sharoitlar bilan taʼminlanmagan. Natijada, mavjud muassasalarning samaradorligi past boʻlib, 
bolalarni qamrab olish darajasi cheklanganicha qolgan[11]. 

1949–1952-yillarga kelib tizimdagi muammolar yanada keskinlashdi. Ayrim kolxozlarda 
yosh bolali ayollar sonining koʻpligiga qaramay, maktabgacha tarbiya muassasalari tashkil 
etilmagan. Bu esa ayollarning ishlab chiqarish faoliyatiga toʻlaqonli jalb etilishiga toʻsqinlik qilgan. 
Achinarlisi, yosh bolali onalar bolalari bilan birga dala ishlariga chiqishga majbur etilgan. Bunday 
sharoitlar bolalar salomatligiga salbiy taʼsir koʻrsatib, kasalliklar va oʻlim holatlarining ortishiga 
sabab boʻlgan. 

Arxiv hujjatlari guvohlik berishicha, viloyatda 1950-yillarda maktabgacha tarbiya tizimini 
takomillashtirish boʻyicha maʼlum choralar koʻrilgan boʻlsa-da, ular kompleks va tizimli xarakter 
kasb etmagan. Koʻplab bogʻcha va yaslilar vaqtinchalik moslashtirilgan binolarda faoliyat yuritib, 
sanitariya-gigiyena talablariga javob bermagan. Bu esa tizimning sifat koʻrsatkichlarini keskin 
pasaytirgan[12]. 

Achinarli tamoni shundaki,1960-yilga kelib ham viloyat hududidagi maktabgacha tarbiya 
muassasalaridagi muammolar oʻz yechimini topmagan. Arxiv hujjatlarida ko‘ra Gurlan tumanida 
1120 nafar bolaning maktabgacha taʼlim muassasalariga jalb etilgani qayd etilgan boʻlsa-da, mavjud 
infratuzilmaning talabga javob bermasligi onalar noroziligiga sabab boʻlgan[13]. Bu holat 
maktabgacha taʼlim tizimi rivojida miqdoriy oʻsish sifat oʻzgarishlari bilan birga kechmaganini 
koʻrsatadi. 

1960-yillarning oʻrtalariga kelib tizimda yana bir ziddiyatli jihat yuzaga chiqdi. Yaʼni, 
koʻplab bogʻcha va yaslilar yil davomida emas, balki qishloq xoʻjaligi ishlari avj olgan 
mavsumlarda faoliyat yuritgan. Jumladan, 1966-yilda viloyatdagi maktabgacha tarbiya muassasalari 
asosan bahor, yoz va kuz fasllarida faoliyat yuritgan. Viloyat kolxozlarida 161 ta bolalar 
muassasasiga 6400 nafar bola qamrab olingan bo‘lsa-da, tumanlardagi bog‘cha va yasli 
muassasalarining faoliyatini yetarli darajada nazorat qilmagan[14]. Bu esa mazkur muassasalarning 
ijtimoiy institut sifatidagi funksiyasidan koʻra, iqtisodiy ehtiyojlarga moslashganligini anglatadi. 

Xulosa: 
Xulosa oʻrnida shuni taʼkidlash joizki, 1945–1960-yillarda Xorazm viloyati qishloqlarida 

maktabgacha tarbiya tizimi shakllanish bosqichida boʻlib, uning rivoji bir qator ichki ziddiyatlar 
bilan kechgan. Bir tomondan, davlat siyosati doirasida ayollarni ishlab chiqarishga jalb etish 
maqsadida mazkur tizim kengaytirilgan boʻlsa, ikkinchi tomondan, moddiy-texnik bazaning zaifligi, 
hududiy nomutanosiblik, boshqaruvdagi kamchiliklar hamda ijtimoiy infratuzilmaning yetarli 
darajada rivojlanmaganligi tizim samaradorligini cheklab qoʻygan. Natijada maktabgacha tarbiya 
muassasalari oʻzining asosiy – bolalarni har tomonlama rivojlantirish va ijtimoiy himoya qilish 
vazifasini toʻliq amalga oshira olmagan. 

 
Foydalanilgan adabiyotlar ro‘yxati: 
  
1. Ўзбекистон ССР тарихи. 4-жилд. –Тошкент: “Фан”, 1971. 217-218-б. 
2. Матниёзов М. Хоразм тарихи.2-жилд. –Урганч, 1997. 173-б. 
3. Ражабов Қ. Ўзбекистон ССР раҳбариятининг ижтимоий ва сиёсий фаолияти (1945 - 

1983 йиллар). –Тошкент: “Фан”, 2020. 
4. Маннопов А, Мирзааҳмедова С. 75 меҳру шафқат йиллари. –Тошкент: “Адолат”, 

1994. 5-6-б. 
5. Шадманова С. Тарих тадқиқотларининг методологияси ва замонавий усуллари. –

Тошкент: “Баркамол файз медиа”, 2018. 70-б. 
6. Оналар ҳақида давлат ғамҳўрлиги // “Қизил Ўзбекистон”, 1945-йил 8-март. 
7. Матназаров Х., Қурёзов Ш. Оқдарбанд тарихи. –Урганч, 2011. 64-б. 
8. Xonqa tuman davlat arxivi. 205 - fond,1-roʻyxat, 25-yigʻma jild. 37-varaq. 
9. Ҳазораспда болалар боғчалари ва яслилар эътибордан четда // “Хоразм ҳақиқати”, 

1946-йил 27-июл. 
10. Вилоят колхозларидаги болалар муассасаларининг ахволини яхшилаш ва 

янгиларни ташкил қилиш тўғрисида // “Хоразм ҳақиқати”, 1947-йил 6-июн. 
11. Хонқада боғча ва яслалар ишига эътиборсиз қаралмоқда // “Хоразм ҳақиқати”, 

1948-йил 20-октябр. 
12. Oʻzbekiston Respublikasi Prezidenti Administratsiyasi Kanselyariyasi arxivining 

Xorazm viloyat boʻlimi. Xorazm viloyat hokimligi arxivi. 1-fond, 1-roʻyxat, 121-yigʻma jild. 31-
varaq. 

13. Yangibozor tuman davlat arxivi. 116-fond, 1-roʻyxat, 172-yigʻma jild. 105-106-varaqlar. 
14. Ташаббускорлик ва талабчанликни оширайлик // “Хоразм ҳақиқати”, 1966-йил 29-

март. 
 
 
 
 
 
 
 
 
 
 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                                    №8 | 2026 

86 

 
 

 

 

 

 

 

 

 

 

 

 

 

 

 

 

 

 

 

 

  

ISSN 2181-9599 

Doi Journal 10.26739/2181-9599 
 

ЎТМИШГА НАЗАР 
ВЗГЛЯД В ПРОШЛОЕ 
LOOK TO THE PAST 

 

Контакт редакций журналов. www.tadqiqot.uz 
ООО Tadqiqot город Ташкент, 

улица Амира Темура пр.1, дом-2. 
Web: http://www.tadqiqot.uz/; Email: info@tadqiqot.uz 

Тел: (+998-94) 404-0000 

Editorial staff of the journals of www.tadqiqot.uz 
Tadqiqot LLC the city of Tashkent, 
Amir Temur Street pr.1, House 2. 

Web: http://www.tadqiqot.uz/; Email: info@tadqiqot.uz 
Phone: (+998-94) 404-0000 

http://www.tadqiqot.uz/;
mailto:info@tadqiqot.uz
http://www.tadqiqot.uz
http://www.tadqiqot.uz/;
mailto:info@tadqiqot.uz

